
 

 
FICH ENFÒMASYON PWOGRAM AKSYON KOMINOTÈ EAST BAY (EBCAP) 

Kiyès nou ye 
Pwogram Aksyon Kominotè East Bay (EBCAP) se yon òganizasyon aksyon kominotè ki gen plizyè sèvis ki konsakre 
li nan bay yon pakèt sèvis sosyal, sante ak imen pou patikilye yo ak fanmi yo. Depi 1966, misyon nou se bay bon 
jan kalite sèvis, konplè, e aksesib ki ede patikilye yo atenn tout potansyèl yo. 

 
Gouvènans 
EBCAP gide pa yon Konsèy Administrasyon ki reflete divès vwa kominote East Bay la. Konsèy nou an gen ladann 
reprezantan sektè piblik la, konsomatè lokal yo, biznis yo, sendika yo, òganizasyon relijye yo, defansè edikasyon 
ak pwoteksyon sosyal yo, ak reprezantan minorite prensipal yo. 
 
Sèvis nou yo 

  Nou ofri yon pakèt sèvis, ki gen ladan yo men pa sèlman: 
• Sèvis Sante: Travayè Sante Kominotè ki fòme ak sètifye nou yo ap ede w enskri nan pwogram 

tankou RIteCare (Medicaid), SSI, SSDI, ak lòt sèvis sipò. 
• Sipò pou Fanmi: Nou bay sèvis WIC, pwogram devlopman fanmi, ak jesyon ka pou ranfòse fanmi yo epi 

sipòte timoun ak jèn adilt. 
• Asistans pou Lojman: Nou ofri asistans pou lojman ak enèji, lojman an ijans ak tranzisyon, ak asistans pou 

lokasyon pou garanti kondisyon lavi ki an sekirite ak ki estab. 
• Asistans Alimantè: Depo manje nou yo disponib pou bay sipò alimantè esansyèl pou moun ki nan bezwen yo. 
• Sèvis pou granmoun aje yo: Pwogram tankou opòtinite travay pou granmoun aje yo ak Pwogram 

Benevola pou granmoun aje yo (Retreted Senior Volunteer Program, RSVP) disponib pou ede granmoun 
aje yo rete aktif e angaje nan kominote a. 

• Jesyon Ka San Konfli ak Planifikasyon Swen ki Santre sou Moun: Nou bay planifikasyon swen ki santre sou 
moun ak jesyon ka san konfli pou popilasyon ki elijib pou Sèvis ak Sipò Kominotè Alontèm yo, ki gen ladan 
granmoun aje ki gen laj 65 an oswa plis epi granmoun nenpòt laj ki ap viv ak defisyans entelektyèl ak twoub 
devlopman. 

 
Sipò pou lang ak kominikasyon 
EBCAP pran angajman pou asire ke tout kliyan gen aksè a sèvis nou yo. Nou bay asistans pou lang ak 
kominikasyon, tankou entèpretasyon Lang siy Ameriken (ASL), sèvis tradiksyon, ak entèpretasyon telefonik. Nou 
tradui tou materyèl ekri si sa nesesè pou reponn ak bezwen endividyèl kliyan nou yo nan kesyon kominikasyon. 

 
Kijan pou kontakte nou 

• Orè ouvèti: 8 AM – 5 PM. 
• Nimewo Telefòn: 401-437-1000 ekst 1156. Apre lè biwo, apèl yo ranvwaye pou yon delè 1 jou ouvrab. 
• Anplasman biwo prensipal la: 100 Bullocks Point Ave, Riverside, RI, 02915. 

